
  
  

हर-हित रिटेल स्टोर

चर्चा में क्यों?
22 सितंबर, 2021 को मुख्यमंत्री की अध्यक्षता में हुई ‘हर हित रिटेल स्टोर ’ योजना की समीक्षा बैठक में निर्णय लिया गया कि राज्य भर के 19 ज़िलों में
स्थापित 71 ‘हर-हित रिटेल स्टोर’ का उद्घाटन मुख्यमंत्री वीडियो कॉन्फ्रेंसिंग के ज़रिये 7 अक्टूबर को करेंगे।

प्रमुख बिंदु
सरकारी प्रवक्ता ने बताया कि मुख्यमंत्री ने ‘हर हित रिटेल स्टोर’ योजना में परिवार पहचान-पत्र योजना के तहत चिह्नित परिवारों को प्राथमिकता
देने के निर्देश दिये हैं। हरियाणा में इस योजना के प्रति युवाओं में काफी उत्साह है। 
मुख्यमंत्री अंत्योदय परिवार उत्थान योजना के तहत चिह्नित हितग्राही यदि इस योजना के तहत ऋण लेते हैं तो उनके ऋण पर एक वर्ष का ब्याज
सरकार वहन करेगी।
प्रदेश के ग्रामीण क्षेत्रों में व्यवसाय, रोज़गार और आधुनिक बाज़ार को बढ़ावा देने के लिये मुख्यमंत्री की ‘हर हित रिटेल स्टोर’ योजना के तहत अब
तक 1258 आवेदन प्राप्त हुए हैं, जिनमें से 982 का सर्वेक्षण किया जा चुका है। 509 जो पात्र पाये गए हैं, उन्हें इस योजना का लाभ दिया गया है। 
बैठक के दौरान मुख्यमंत्री ने अधिकारियों को वीटा के 5000 बूथ खोलने की योजना बनाने के निर्देश दिये। उन्होंने कहा कि हर बस स्टैंड, रेलवे
स्टेशन, अस्पताल, बाज़ार आदि पर एक वीटा बूथ होना चाहिये। उन्होंने पोर्टेबल केबिन और खुले बूथ बनाने के भी निर्देश दिये, ताकि अधिक-
से-अधिक लोगों को रोज़गार मिल सके।
साथ ही, मुख्यमंत्री ने यह भी निर्देश दिया कि अन्य कंपनियों के उत्पादों को भी इन बूथों पर रखा जाए ताकि प्रतिस्पर्द्धा के अनुसार उत्पादों की
गुणवत्ता में सुधार किया जा सके।

